
Oshadhi Sukta from taittirIyasaMhitA

તૈત્તિરીયાણામોષધિસૂક્તમ્

તૈત્તિરીયસંહિતાયાં ચતુર્થકાણ્ડે દ્વિતીયપ્રપાઠકે પ્રશ્ને વા
ષષ્ઠોઽયમોષધીનાં વિંશત્યૃચોઽનુવાકઃ   ।
અગ્નિરનુવાકર્ષિઃ   । ઓષધિમાનિનો દેવતાઃ । ઓષધીશઃ સોમો દેવતા ।
સોમનાથો ધન્વન્તરિર્દેવતા ।
હરિઃ ઓ૩મ્ ॥

સસ્વરઃ
યા જા ॒તા ઓષ ॑ધયો દે ॒વેભ્ય ॑સ્ત્રિયુ ॒ગં પુ॑રા ।
મન્દામિ બ ॒ભ્રૂણા ॑મ॒હꣳ શ॒તં ધામા ॑નિ સ॒પ્ત ચ॑ ॥ ૧॥
શ॒તં વો ॑ અમ્બ ॒ ધામા ॑નિ સ॒હસ્ર ॑મુ॒ત વો ॒ રુહઃ ॑ ।
અથા ॑ શતક્રત્વો યૂ ॒યમિ ॒મં મે॑ અગ ॒દં કૃ ॑ત ॥ ૨॥
પુષ્પાવતીઃ પ્॒રસૂવ ॑તીઃ ફ ॒લિની ॑રફલા ઉ ॒ત ।
અશ્વા ॑ ઇવ સ॒જિત્વ ॑રીર્વી ॒રુધઃ પારયિ ॒ષ્ણવઃ ॑ ॥ ૩॥
ઓષ ॑ધી ॒રિતિ ॑ માતરસ્તદ્વો ॑ દેવી ॒રુપ બ્રુવે ।
રપાꣳ સિ વિઘ્ન ॒તીરિ ॑ત॒ રપ ॑શ્ચા ॒તયમાનાઃ ॥ ૪॥
અ ॒શ્॒વત્થે વો ॑ નિષદ ॑નં પ॒ર્ણ્ણે વો ॑ વસ ॒તિઃ કૃ ॒તા ।
ગો ॒ભાજ ઇત્ કિલા ॑સથ યત્ સ॒નવ ॑થ॒ પૂરુષમ્ ॥ ૫॥
યદ ॒હં વા ॒જય ॑ન્નિ ॒મા ઓષધી ॒ર્હસ્ત ॑ આદ ॒ધે ।
આ॒ત્મા યખ્ષ્મસ્ય નશ્યતિ પુ॒રા જી ॑વ ॒ગૃભો ॑ યથા ॥ ૬॥
યદોષ ॑ધયઃ સ॒ઙ્ગચ્છ ન્તે॒ રાજાનઃ સમિતાવિવ ।
વિપ્રઃ ॒ સ ઉ ॑ચ્યતે ભિ ॒ષગ્ ર॑ખ્ષો ॒હામી ॑વ ॒ચાત ॑નઃ ॥ ૭॥

નિષ્કૃ ॑તિ ॒ર્ન્નામ વો મા ॒તાઽથા ॑ યૂ ॒યꣳસ્થ ॒ સઙ્કૃ ॑તીઃ ।
સ॒રાઃ પ॑ત॒ત્રિણીઃ ॑ સ્થ ॒ન॒ યદા ॒મયતિ નિષ્કૃત ॥ ૮॥
અ ॒ન્યા વો ॑ અ ॒ન્યામ ॑વત્વ ॒ન્યાન્યસ્યા ॒ ઉપા ॑વત ।
તાઃ સર્વા ॒ ઓષ ॑ધયઃ સંવિદા ॒ના ઇ॒દં મે॒ પ્રાવ ॑તા ॒ વચઃ ॑ ॥ ૯॥
ઉચ્છુષ્મા  ॒ ઓષ ॑ધીનાં॒ ગાવો ॑ ગો ॒ષ્ઠાદિ ॑વેરતે ।
ધનꣳ સનિષ્યન્તીનામા ॒ત્માનં॒ તવ ॑ પૂરુષ ॥ ૧૦॥
અતિ ॒ વિશ્વાઃ ॑ પરિષ્ઠાઃ સ્તે ॒ન ઇ॑વ વ્॒રજમક્રમુઃ ।
ઓષ ॑ધયઃ પ્રાચુ ॑ચ્યવુ ॒ર્યત્ કિં  ચ॑ ત॒નુવાꣳ॒ રપઃ ॑ ॥ ૧૧॥
યાસ્ત ॑ આતસ્થુરા ॒ત્માનં॒ યા આ॑વિવિ ॒શુઃ પરુઃ પરુઃ ।
તાસ્તે ॒ યખ્ષ્મં॒ વિ બા ॑ધન્તામુ॒ગ્રો મ॑દ્ધ્યમ ॒શીરિ ॑વ ॥ ૧૨॥
સા ॒કં ય ॑ખ્ષ્મ પ્ર પ॑ત શ્યે ॒નેન કિકિદી ॒વિના ॑ ।
સા ॒કં વાત ॑સ્ય ॒ ધ્રાજ્યા ॑ સા ॒કં ન॑શ્ય નિહાક ॑યા ॥ ૧૩॥
અ ॒શ્વા ॒વ ॒તીꣳ સો ॑મવતીમૂ॒ર્જ્જય ॑ન્તી ॒મુદો ॑જસમ્ ।
આ વિ ॑થ્સિ સર્વા ॒ ઓષ ॑ધીર ॒સ્મા અ ॑રિ ॒ષ્ટતા ॑તયે ॥ ૧૪॥
યાઃ ફ ॒લિની ॒ર્ય્યા અ ॑ફ ॒લા અ ॑પુ॒ષ્પા યાશ્ચ ॑ પુ॒ષ્પિણીઃ ॑ ।
બૃહ ॒સ્પતિ ॑પ્રસૂતાસ્તા નો ॑ મુઞ્ચ ॒ન્ત્વꣳહ ॑સઃ ॥ ૧૫॥
યા ઓષ ॑ધયઃ સોમરાજ્ઞીઃ ॒ પ્રવિ ॑ષ્ટાઃ પૃથિ ॒વીમનુ॑ ।
તાસાં॒ ત્વમ ॑સ્યુત્તમા પ્ર ણો ॑ જી ॒વાત ॑વે સુવ ॥ ૧૬॥
અ ॒વ ॒પતન્તીરવદન્ દિ ॒વઓષ ॑ધયઃ પરિ ।
યં જી ॒વમ ॒શ્ઞવામહૈ ॒ ન સ રિ ॑ષ્યાતિ ॒ પૂરુષઃ ॥ ૧૭॥
યાશ્ચે ॒દમુ॑પશ‍ૃ  ॒ણ્વન્તિ ॒ યા ॑શ્ચ દૂ ॒રં પરાગતાઃ ।
ઇ॒હ સ॒ઙ્ગત્ય  તાઃ સર્વા ॑ અ ॒સ્મૈ સં દ ॑ત્ત ભેષજમ્ ॥ ૧૮॥
મા વો ॑ રિષત્ ખનિતા યસ્મૈ॑ ચા ॒હં ખનામિ વઃ ।
દ્વિ ॒પચ્ચતુ॑ષ્પદ ॒સ્માકꣳ॒ સર્વમસ્ત્વના ॑તુરમ્ ॥ ૧૯॥
ઓષ ॑ધયઃ સં વ ॑દન્તે ॒ સોમે॑ન સ॒હ રાજ્ઞા ॑ ।
યસ્મૈ॑ ક ॒રોતિ ॑ બ્રાહ્મ ॒ણસ્તꣳ રા ॑જન્ પારયામસિ ॥ ૨૦॥

ૐ શાન્તિઃ ॒ શાન્તિઃ ॒ શાન્તિઃ ॑ ।

નિઃસ્વરઃ
યા જાતા ઓષધયો દેવેભ્યસ્ત્રિયુગં પુરા ।
મન્દામિ બભ્રૂણામહꣳ શતં ધામાનિ સપ્ત ચ ॥ ૧॥
શતં વો અમ્બ ધામાનિ સહસ્રમુત વો રુહઃ ।
અથા શતક્રત્વો યૂયમિમં મે અગદં કૃત ॥ ૨॥
પુષ્પાવતીઃ પ્રસૂવતીઃ ફલિનીરફલા ઉત ।
અશ્વા ઇવ સજિત્વરીર્વીરુધઃ પારયિષ્ણવઃ ॥ ૩॥
ઓષધીરિતિ માતરસ્તદ્વો દેવીરુપ બ્રુવે ।
રપાꣳ સિ વિઘ્નતીરિત રપશ્ચાતયમાનાઃ ॥ ૪॥
અશ્વત્થે વો નિષદનં પર્ણ્ણે વો વસતિઃ કૃતા ।
ગોભાજ ઇત્ કિલાસથ યત્ સનવથ પૂરુષમ્ ॥ ૫॥
યદહં વાજયન્નિમા ઓષધીર્હસ્ત આદધે ।
આત્મા યખ્ષ્મસ્ય નશ્યતિ પુરા જીવગૃભો યથા ॥ ૬॥
યદોષધયઃ સઙ્ગચ્છન્તે  રાજાનઃ સમિતાવિવ ।
વિપ્રઃ સ ઉચ્યતે ભિષગ્ રખ્ષોહામીવચાતનઃ ॥ ૭॥
નિષ્કૃતિર્ન્નામ  વો માતાઽથા યૂયꣳસ્થસઙ્કૃતીઃ ।
સરાઃ પતત્રિણીઃ સ્થન યદામયતિ નિષ્કૃત ॥ ૮॥
અન્યા વો અન્યામવત્વન્યાન્યસ્યા ઉપાવત ।
તાઃ સર્વા ઓષધયઃ સંવિદાના ઇદં મે પ્રાવતા વચઃ ॥ ૯॥
ઉચ્છુષ્મા  ઓષધીનાં ગાવો ગોષ્ઠાદિવેરતે ।
ધનꣳ સનિષ્યન્તીનામાત્માનં તવ પૂરુષ ॥ ૧૦॥
અતિ વિશ્વાઃ પરિષ્ઠાઃ સ્તેન ઇવ વ્રજમક્રમુઃ ।
ઓષધયઃ પ્રાચુચ્યવુર્યત્ કિં  ચ તનુવાꣳ રપઃ ॥ ૧૧॥
યાસ્ત આતસ્થુરાત્માનં યા આવિવિશુઃ પરુઃ પરુઃ ।
તાસ્તે યખ્ષ્મં વિ બાધન્તામુગ્રો મદ્ધ્યમશીરિવ ॥ ૧૨॥

સાકં યખ્ષ્મ પ્ર પત શ્યેનેન કિકિદીવિના ।
સાકં વાતસ્ય ધ્રાજ્યા સાકં નશ્ય નિહાકયા ॥ ૧૩॥
અશ્વાવતીꣳ સોમવતીમૂર્જ્જયન્તીમુદોજસમ્ ।
આ વિથ્સિ સર્વા ઓષધીરસ્મા અરિષ્ટતાતયે ॥ ૧૪॥
યાઃ ફલિનીર્ય્યા અફલા અપુષ્પા યાશ્ચ પુષ્પિણીઃ ।
બૃહસ્પતિપ્રસૂતાસ્તા નો મુઞ્ચન્ત્વꣳહસઃ ॥ ૧૫॥
યા ઓષધયઃ સોમરાજ્ઞીઃ પ્રવિષ્ટાઃ પૃથિવીમનુ ।
તાસાં ત્વમસ્યુત્તમા પ્ર ણો જીવાતવે સુવ ॥ ૧૬॥
અવપતન્તીરવદન્ દિવ ઓષધયઃ પરિ ।
યં જીવમશ્ઞવામહૈ ન સ રિષ્યાતિ પૂરુષઃ ॥ ૧૭॥
યાશ્ચેદમુપશ‍ૃણ્વન્તિ યાશ્ચ દૂરં પરાગતાઃ ।
ઇહ સઙ્ગત્ય  તાઃ સર્વા અસ્મૈ સં દત્ત ભેષજમ્ ॥ ૧૮॥
મા વો રિષત્ ખનિતા યસ્મૈ ચાહં ખનામિ વઃ ।
દ્વિપચ્ચતુષ્પદસ્માકꣳ સર્વમસ્ત્વનાતુરમ્ ॥ ૧૯॥
ઓષધયઃ સં વદન્તે સોમેન સહ રાજ્ઞા ।
યસ્મૈ કરોતિ બ્રાહ્મણસ્તꣳ રાજન્ પારયામસિ ॥ ૨૦॥
ઇતિ તૈત્તિરીયાણામોષધિસૂક્તં સમ્પૂર્ણમ્ ।
ૐશાન્તિઃ શાન્તિઃ શાન્તિઃ ।

